
1. Kort bakgrunn 

Sogndal kommune har over tid utgreidd framtidige løysingar for administrasjonslokale i 

Leikanger og Sogndal, med mål om å få meir samhandling, fleksibilitet og betre utnytting av 

areal. Arbeidet med «Team kontorplass» har synt at aktivitetsbaserte arbeidsplassar (ABW) kan 

gje kommunen moderne, funksjonelle og effektive kontorflater med gode soner for skjerming, 

stillerom og møteverksemd. 

Det er tidlegare forankra at Saften på Leikanger er administrasjonslokasjon for kommunen, og 

prosjektmandat er etablert for vidare utvikling av lokala. Statusarbeidet frå 2021 dokumenterer 

både medarbeidarønskje om gode møteplassar og behov for løysingar som kombinerer 

skjerming og fleksibilitet. I Sogndal sentrum er prinsipp for aktivitetsbasert bruk, inkludert soner, 

booking og standardisert utstyr, avklara i informasjonsmateriell og køyrereglar. 

2. Kva saka handlar om 

Saka legg opp til å stadfeste kontorplassar for administrativt tilsette i Sogndal sentrum og å 

fastsetje felles føringar for korleis lokala i Leikanger (Saften) og Sogndal skal utfylle kvarandre. 

Tilrådinga byggjer på Team kontorplass – førebels tilråding og statusmelding, som skisserer 

ABW-prinsipp, soneinndeling (opne/halvopne/stille/skjerma), og at lokasjonane skal vere 

fleksible over tid utan faste cellekontor, men med stillerom, multirom og eigna møterom. 

Vidare peikar grunnlaget på at Saften skal dimensjonerast for samhandling, møte i grupper og 

kreative økter, medan kontorstad i Sogndal sentrum skal ha hovudvekt på kontorarbeidsplassar 

og stillerom. 



3. Vurdering og konsekvensar 

Organisering av arbeid og samhandling. ABW gir større høve til å velje arbeidsplass etter 

oppgåve og samansetjing av team den aktuelle dagen. Dette legg til rette for meir tverrfagleg 

samarbeid, samtidig som det finst tilgjengelege stillerom og skjermingsløysingar for 

konfidensielle prosessar. 

Fordeling av funksjonar mellom Leikanger og Sogndal. Slik løysinga er beskriven i grunnlaget, vil 

Sogndal ha hovudtyngda av generelle arbeidsplassar og stillerom, medan Saften blir tydeleg 

rigga for møter, gruppearbeid og kreative økter – med nærliggande fasilitetar som styrkjer 

samhandling. Dette sikrar både fokus og kapasitet for oppgåver som krev fysisk samver. 

Praktiske føringar og bruk. Ei felles «køyreregel»-ramme med soner (stille/lyd), enkel booking 

av rom/plassar, standardisert utstyr (skjermar/dokking) og personleg tilbehør 

(tastatur/mus/headset) vil gjere kvardagen føreseieleg. Prinsippa kan oppdaterast i takt med 

erfaringar. 

Forankring og medverknad. Arbeidet vidarefører politisk og administrativ forankring gjennom 

tidlegare vedtak og mandat knytt til Saften, og byggjer på prosess og innsikt frå statusrapportar 

og kartleggingar i organisasjonen over lang tid. 

4. Konklusjon 

1. Sogndal kommune sine kontorplassar i Sogndal sentrum vil vere på Campus i Svingen-

bygget, 2. etasje. Kommunehuset vil dermed bli avvikla som kontorlokale frå Saften vert 

teken i bruk.  

2. Lokala i Leikanger og Sogndal er utforma for å utfylle kvarandre i funksjon, med hovudvekt 

av kontorarbeidsplassar og stillerom i Sogndal, og møterom for arbeid i grupper på Saften. 

Teama/einingane er sjølve ansvarlege for å nytte dei lokala som til ei kvar tid høver best for 

oppgåva som skal løysast og arbeidsforma som vert nytta. Ingen får fast oppmøtestad, men 

må møte der teamet/eininga skal vere dei dagane fysisk samhandling er påkrevd. 

3. Samhandling er prioritert høgt, og det er difor ikkje lagt opp til faste inndelingar og plassar 

basert på organisatorisk tilhøyrigheit, men basert på type plass (stille/lyd-soner). 

4. Vidare arbeid med føringar for lokala vil halde fram, med vidare involvering av tilsette. 

5. Neste steg 

• Operasjonalisere køyrereglane for Svingen (2. etasje) og Saften: sonekart, skilting, rutinar for 

booking og «standard pakke» for utstyr per tilsett. 

• Detaljere funksjonsprofil per lokasjon: Sogndal (arbeidsplassar/stillerom) og Saften 

(møter/grupper/kreative areal). 

• Medverknadsopplegg for tilsette og verneteneste knytt til innflytting og justeringar dei 

første 3–6 månadene. 

• Rapportere erfaringar og eventuelle justeringar tilbake til partssamansette organ etter 3 og 

6 månader. 



Vedlegg 

• Team kontorplass - førebels tilråding og statusmelding.pptx 


